
БОЛАЛАРДА ПАРАЗИТАР КАСАЛЛИКЛАР ФОНИДА КАЛЬЦИЙ ТИШМОВЧИЛИГИНИ 

АНИҚЛАШ 

Аслонова Маржона Рамазоновна 

Абу Али ибн Сино номидаги Бухоро давлат тиббиѐт институти 

 Резюме

Жаҳон миқѐсида кальцийнинг миқдори болалар ва катталарда ўрганилган, унинг етишмовчилиги

натижасида келиб чиқадаган асорат ва камчиликларнинг долзарб эканлиги кўрсатилган, лекин 

паразитар касалликларда кальцийнинг миқдори ўрганилмаган. Бутун дунѐда витамин D ва калций 

етишмаслигининг кенг тарқалиши, касаллик патогенизининг кўпайиши, кўплаб органлар ва 

тизимларнинг зарарланиши нуқтаи назаридан бу муаммони қайта кўриб чиқишни, бу соҳада 

тадқиқотлар олиб боришда илмий қизиқиш билдиради. Организмнинг умумий массасини 2% ини 

калций ташкил етади. Россия Федерациясида болалар орасида 30-76% калций ентишмовчилиги 

кузатилади. Витамин D ва калций етишмовчилиги балаларнинг иммун тизимига салбий таьсир 

кўрсатиши аниқланган. Австралия олимлари маьлумотига кўра шимолий кенгликларда жойлашган 

мамлакатларда болаларнинг 94%ида гипокальциемия, шуларнинг 86%ида рахит белгилари 

кузатилади.  

Калит сўзлар: Гельминтоз, кальций, витамин D, энтеробиоз, гименолепидоз, лямблиоз, 

аскаридоз. 

 Резюме

Во всем мире уровни кальция изучались у детей и взрослых, показано, что осложнения и

недостатки, возникающие в результате его неадекватности, имеют значение, но количество 

кальция при паразитарных болезнях не изучено. Распространенность дефицита витамина D и 

кальция во всем мире, усиление патогенеза заболевания, пересмотреть эту проблему с точки зрения 

поражения многих органов и систем, имеет научную заинтересованность в проведении 

исследований в этой области. Кальций составляет 2% от общей массы тела. В Российской 

Федерации 30-76% детей имеют дефицит кальция. Установлено, что дефицит витамина D и 

кальция негативно влияет на иммунную систему детей. По данным австралийских ученых, в 

странах северных широт 94% детей имеют гипокальциемию, из них 86% имеют симптомы 

рахита. 

Ключевые слова: Гельминтоз, кальций, витамин D, энтеробиоз, гименолепидоз, лямблиоз, 

аскаридоз. 

 Resume

Globally, calcium levels have been studied in children and adults, and the complications and deficiencies

resulting from its deficiency have been shown to be relevant, but calcium levels in parasitic diseases have not 

been studied. The prevalence of vitamin D and calcium deficiency around the world, the proliferation of 

disease pathogens, and the re-examination of this problem in terms of damage to many organs and systems 

are of scientific interest in conducting research in this area. Calcium makes up 2% of the total mass of the 

body. In the Russian Federation, 30-76% of children have calcium deficiency. Vitamin D and calcium 

deficiency have been found to have a negative effect on the immune system of children. According to 

Australian scientists, in countries in the northern latitudes, 94% of children have hypocalcemia, of which 

86% have symptoms of rickets. 

Долзарблиги 

   аълумки, гельминтозлар болалар орасида кенг тарқалган юқумли касаллик  бўлиб, болалар

 соғлиғига жиддий хавф туғдиради. Жаҳон соғлиқни сақлаш ташкилоти (ЖССТ) 

маълумотларига кўра, паразитар касалликлар юрак қон томир касалликларидан кейинги, энг 

кенг тарқалган учинчи юқумли касаллик (диарея ва силдан сўнг) ҳисобланади [3,7].  

Гельминтозлар бошқа минтақалар қатори Ўзбекистонда ҳам кўп тарқалган касалликлар 

қаторига киради, улар паразитар касалликларнинг 90% дан ортиғини ташкил этиб, узоқ 

йиллардан бери аҳолининг зарарланганлик даражаси стабил равишда юқорилигича қолмоқда 

[6]. Ҳар йили мамлакатда 200 мингдан ортиқ зарарланганлар рўйхатга олинади [22]. 

Маълумотларга кўра гельминтозларга текширилган 7580703 одамнинг 263167 нафарида (3,5%) 

инфицирланганлар аниқланди  [8,9,11]. 

Чорвачилик ривожланиши ва кенгайиши уй ҳайвонлари гўшт маҳсулотлари истеъмоли 

билан юқадиган касалликлар (трихинеллѐз, тениндозлар)нинг, қишлоқ хўжаликда одамлар 

нажасидан биоўғит сифатида фойдаланиш оммалашгани геогельминтозлар (аскаридоз, 

трихоцефалѐз) касалланиши кўрсаткичларини ошишига сабаб бўлаяпти [13,15,16]. 

Турли кўринишдаги паразитар касалликларда кальций ва витамин D етишмовчилиги 

бугунги кунда жаҳон миқѐсида ҳар хил ѐшдаги беморлар орасида учраш даражаси, 

қолдираѐтган асоратлари, келтираѐтган тиббий, ижтимоий, иқтисодий зарари ҳисобига назарий 

ва амалий тиббиѐтнинг долзарб моаммолари қаторига киради.  

Жаҳон миқѐсида кальций етишмовчилиги билан боғлиқ катталар ва болалар касалликлари 

чуқур ўрганилган бўлиб, уларнинг замонавий ташхисий ва даво мезонлари ишлаб чиқилган 

[19,20]. Аммо болалар орасида гельминтоз ҳолатларида кальций ва витамин D етишмовчилиги 

муаммолари долзарблигича қолмоқда. Бутун дунѐда витамин D ва калций етишмаслигининг 

кенг тарқалиши, касаллик патогенизининг мураккаблиги,  кўплаб аъзо ва тизимларнинг 

зарарланиши нуқтаи назаридан бу муаммони қайта кўриб чиқиш, бу соҳада тадқиқотлар олиб 

боришни талаб этмоқда. [1,5,21]. Ингичка ичакдан сўрилган кальций кальцийни боғлайдиган 

оқсил орқали қонга оқимига тушади ва ташилади ҳамда скелет ва суякларга бориб ўрнашади. 

Кальций организм учун  керак бўлганда суяклардан ажралиб қонга чиқади ва ўз вазифаларини 

бажариб, кейин ичакларга кириб, нажас билан ажралиб чиқади. Ораганизмда доимий равишда 

минераллар алмашинуви суяклар ва ҳужайрадан ташқари суюқликда содир бўлади, шундай 

қилиб минерал гомеостаз таъминланади. [14,17,18]. Суяк ҳужайраларининг уч тури мавжуд: 

остеобластлар (суяк матритсасини ишлаб чиқариш), остеокитлар ва остеокластлар. Россияда 

катта ѐшдаги одамларда кальций метаболизмининг бузилиши "Остеопения", "остеомаляция", 

"остеопороз"га олиб келиши аниқланган [4]. Остеопения - суяк массасининг пасайиши; 

остеомаляция - суяк минерализацияси бузилиш билан боғлиқ остеопеник ҳолат; остеопороз - бу 

тизимли касаллик, бу суяк массасининг пасайиши ва суяк тўқималарининг қайта тузилиши 

билан тавсифланади, ҳамда буларнинг барчаси суяк синиш хавфини оширади [12]. 

Илмий тадқиқот мақсади: Паразитар касалликларда калций етишмовчилигининг клиник 

ва патогенетик хусусиятларини аниқлаш. 

Материал ва усуллар 

Тадқиқотда  Бухоро вилоят юқумли касалликлар шифохонаси, паразитология бўлимида 

2018-2020 йиллардаги 150 нафар болалар кузатувларини таҳлил қилдик. Тадқиқот ишлари учун 

умумий 90 нафар бола ажратиб олинди. Шулардан 60 нафари асосий гуруҳ, 30 нафари эса 

назорат гуруҳи сифатида танланди. Тадқиқот учун ажратиб олинган болалар ѐш гуруҳлари 

бўйича 4 гуруҳга бўлинди. Бунда 1-3 ѐшдаги болалар 12 нафарни (20%), 3-7 ѐшдаги болалар 16 

нафар (27%), 7-11 ѐшдаги болалар 26 нафар (43%), 11-18 ѐшдаги болалар 6 нафар (10%) ни 

ташкил этди. Назорат гуруҳи сифатида умумий 30 нафар болалар танлаб олинди. Бунда 1-3 

ѐшдаги болалар 7 нафарни (23,3%), 3-7 ѐшдаги болалар 16 нафар (30%), 7-11 ѐшдаги болалар 10 

нафар (33,3%), 11-18 ѐшдаги болалар 6 нафар (13,3%) ни ташкил этди. Тадқиқот учун ажратиб 

олинган болаларнинг 57 нафарини (63,3%) ўғил болалар, 33 нафарини (36,7%) қиз болалар 

ташкил этди. 

Ташхисни касаллик тарихи, эпидемиологик анамнез, клиник ва лабораториявий 

маълумотлар асосида қўйдик. 

Лабораториявий ташхисот: паразитологик, иммунологик ва аллергик текширувлардан 

фойдаландик. 

Натижа ва таҳлиллар 

Болаларда паразитар касалликлар натижасида келиб чикадиган кальций етишмовчилигини 

аниқлаш ҳамда уларнинг болалар орасида  келтириб чиқарадиган хавф омиллари билан 

боғлиқлигини баҳолашга, уларни эрта аниқлаш ва олдини олиш бўйича профилактик 

дастурларни ишлаб чиқишга асосланади. Юқоридагилар билан боғлиқ ҳолда болалар орасида 

паразитар касалликларнинг тарқалиш даражаси ўрганилди. Таҳлилда болалар орасида 

лямблиоз, энтробиоз, геминолипидоз ва аскаридоз каби паразитар касалликларнинг патологик 

ҳолатлари аниқланди. 

Болаларда паразитар касалликлар натижасида кальций етишмовчилигининг учраш частотаси 

ўрганиб чиқилди. Бунда текширилган 1-3 ѐшли 12 нафар болаларда нормакальциемия 0% (0), 

гипокальциемия 100% (12), гиперкальциемия 0% (0) ни ташкил этгани аниқланди. 3-7 ѐшли 16 

нафар болаларда нормакальциемия 0%(0), гипокальциемия 100% (16), гиперкальциемия 0% (0) 

ни ташкил этгани аниқланди. 7-11 ѐшли 26 нафар болаларда нормакальциемия 7,7% (2), 

гипокальциемия 92,3% (24), гиперкальциемия 0%(0) ни ташкил этгани аниқланди. 11-18 ѐшли 6 

нафар болаларда нормакальциемия 33,3% (2), гипокальциемия 66,7% (4), 

гиперкальциемия 0%(0) ни ташкил этгани аниқланди. 

Шундай қилиб, олинган натижаларга қараганда умумий 60 нафар болаларда 

нормакальциемия ҳолати 6,7% (4), гипокальциемия ҳолати 93,3% (56),  гиперкальциемия 

ҳолати  0%(0) ни ташкил этгани аниқланди. 

Назорат гуруҳидаги болаларда кальций миқдори аниқланганда қуйидаги натижалар олинди. 

1-3 ѐшдаги болалар 7 нафарни ташкил қилиб, шуларнинг 2 (6,7%) нафарида нормокальциемия,

5 (16,7%) гипокальциемия, 3-7 ѐшдаги болалар 9 нафарни ташкил қилиб, шуларнинг 6 (20%)

нафарида нормокальциемия, 3 (10%) нафарида гипокальциемия, 7-11 ѐшдаги болалар 10

нафарни ташкил қилиб, шуларнинг 7 (23,3%) нафарида нормокальциемия, 3 (10%) нафарида

гипокальциемия, 11-18 ѐшдаги болалар 4 нафарни ташкил қилиб, шуларнинг 3 (10%) нафарида

нормокальциемия, 1 (3,3%) нафарида гипокальциемия ҳолати қайд этилди. Шундай қилиб

назорат гуруҳидаги болаларнинг 60% ида нормокальциемия, 40 %ида эса гипокальциемия

ҳолати эканлиги аниқланди.

1-расм

2-расм

Болаларда паразитар касалликлар натижасида кальций етишмовчилигининг жинс бўйича 

тақсимланиши ўрганиб чиқилганда: 

1-3 ѐшли болаларнинг 8 нафар ўғил бола, 4 нафар қиз болаларни ташкил этди. Шундан

нормокальциемия ўғилларда хам қизларда ҳам учрамади, Гипокальциемия ўғилларда 66,7 % (8) 

ни, қизларда 33,3% (4) ни ташкил этди. Гиперкальциемия ўғилларда хам қизларда ҳам 

учрамади. 

3-7 ѐшли болаларнинг 12 нафар ўғил бола, 4 нафар қиз болаларни ташкил этди. Шундан

нормокальциемия ўғилларда хам қизларда ҳам учрамади, гипокальциемия ўғилларда 75% (12) 

ни, қизларда 25 % (4) ни ташкил этди. Гиперкальциемия ўғилларда хам қизларда ҳам учрамади. 

7-11 ѐшли болаларнинг16 нафар ўғил бола, 10 нафар қиз болаларни ташкил этди. Шундан

нормокальциемия ўғилларда 7,7% (2) ни ташкил этди, қизларда эса учрамади, гипокальциемия 

ўғилларда 53.8% (14) ни, қизларда 38.5% (10) ни ташкил этди. Гиперкальциемия ўғилларда хам 

қизларда ҳам учрамади. 

11-18 ѐшли болаларнинг 6 нафар ўғил болаларни ташкил этди. Шундан нормокальциемия

ўғилларда 33,3% (2) ни ташкил этди. Гипокальциемия ўғилларда 66,7% (4) ни ташкил этди. 

Гиперкальциемия ўғилларда учрамади. 11-18 ѐшли болаларда паразитар касалликлар 

натижасида кальций етишмовчилигининг жинс бўйича тақсимланишини кузатилганимизда 

факат ўғил болаларда учрашини кузатдик. Қиз болаларга учрамагинини гувоҳи бўлдик.  

  Жадвал 

ёши жинси 
Нормокальциемия 

n=4 

Гипокальциеми

я 

n=56 

Гиперкальцием

ия 

n=0 

Жами 

n=60 

1-3 ѐш
ўғил 0% (0) 66,7% (8) 0% (0) 66,7% (8) 

қиз 0% (0) 33,3% (4) 0% (0) 33,3% (4) 

3-7 ѐш
ўғил 0%  (0) 75% (12) 0% (0) 75% (12) 

қиз 0% (0) 25% (4) 0% (0) 25% (4) 

7-11 ѐш
ўғил 7,7% (2) 53,8% (14) 0% (0) 61,5%  (16) 

қиз 0% (0) 38,5% (10) 0% (0) 38,5%  (10) 

11-18 ѐш
ўғил 33,3% (2) 66,7% (4) 0% (0) 100% (6) 

қиз - - - - 

 Жами 

болалар 

ўғил 6,67% (4) 63,3% (38) 0% (0) 70% (42) 

қиз 0% (0) 30% (18) 0% (0) 30% (18) 

Хулоса 

Болалар ѐш гуруҳларига ажратиб чиқилди ва шу ѐш гуруҳлари асосида паразитар 

касалликларнинг тарқалиш даражаси ўрганилди. 1-3 ѐшли 12 нафар бола, 3-7 ѐшли 16 нафар 

бола, 7-11 ѐшли 26 нафар бола, 11-18 ѐшли 6 нафар  бола назарат гуруҳи сифатида ажратиб 

олинди. Қолган 20 нафарини соғлом болалар ташкил этди. Юқоридаги рақамлардан кўриниб 

турибдики паразитар касалликлар билан касалланиш 7-11 ѐшли болалар орасида паразитар 

касалликлар билан касаланиш юқори кўрсаткични яьни 43,3% ни ташкил этди. Барча ѐш 

гуруҳлари орасида ҳам лямблиоз, энтробиоз, геминолипидознинг биргаликда келиши бошқа 

комбинацияларга нисбатан юқори фоизларни кўрсатди. Бунда 1-3 ѐшли болаларнинг 50% (n-6) 

ида; 3-7 ѐшли болаларнинг 74% (n-12); 7-11ѐшли боларнинг 78,7% (n-20); 11-18 ѐшли 

болаларнин 66,6% (n-4) ида лямблиоз, энтробиоз, геминолипидознинг биргаликда келиши қайд 

этилди.  

Шундай қилиб, олинган натижаларга қараганда умумий 60 нафар болаларда 

нормакальциемия ҳолати 6,7% (4), гипокальциемия ҳолати 93,3% (56), гиперкальциемия ҳолати 

 0% (0) ни ташкил этгани аниқланди. 

